
Comissão de Educação, Juventude, Cultura e Cidadania 

 

RELATÓRIU  

FISKÁLIZASAUN MUNISÍPIU Díli 

 

I. INTRODUSAUN 

1.1. Enkuadramentu Legal   

Komisaun de Edukasaun, Juventude, Kultura no Sidadania (Komisaun G) Parlamentu 

Nasional, realiza vizita fiskálizasaun baseia ba art. 92, art. 95, n.o 3 alínea e), kombinadu ho 

art. 145 n.o 3) husi Konstituisaun RDTL, no mos bazeia ba art. 35 alínea c), kombinadu ho 

art. 79 alínea f) husi Rezimentu Parlamentu Nasional.  

      Bezeia ba artigu hirak refere iha leten, Komisaun defini no hatur iha planu vizita 

fiskálizasaun   durante implementasaun Estadu Emerjensia (EE) husi fulan marsu to’o fulan 

juñu relasiona ho Pandemia COVID-19. Planu fiskalizasaun ne’e hanesan meius ida atu 

inteira no aprofunda progresu no dezafius ne'ebé Edukasaun Munisipal sira infrenta 

durante implementasaun Estadu Emerjensia (EE). Durante  Estadu Emerjensia, Parlamentu 

Nasional aprova orsamentu ba COVID-19, tuir programa governu ne’ebé estabelese ona, 

nesesita Parlamentu Nasional nu’udar orgaun fiskalizador hodi halo akompanhamentu, liu-

liu liga ho servisu no area tematika komisaun G nian, hodi hatene nia ezekusaun orsamentu 

no progresu husi programa refere iha terenu. 

Iha planu implementasaun programa fiskálizasaun, komisaun desidi hodi limita nia 

atividades fiskálizasaun ba deit asuntu ne'ebé relasiona ho pandemia COVID-19, tuir area 

temátika ne’ebé trata husi komisaun G. Iha biban ne’e komisaun identifica actividades 

prioridades ba fiskálizasaun hanesan, programa “eskola ba uma”, servisu komunikasaun 

sosial nakait ba dezeminasaun informasaun relasiona ho pandemia COVID-19 no 

preparasaun husi Edukasaun ba reativa ensinu aprendizajen.  

 

      1.2. Métodu Fiskálizasaun   

1. Enkontru  

Enkontru nudar meius ida atu rona husi Diretor Edukasaun Munisípal sira relasiona 

ho implementasaun programa Governu nian no hatene besik liu tan  nia progresu 

no obstákulus durante implementasaun Estadu Emerjensia. 

2. Observasaun  

Hare besik liu prosesu implementasaun programa ne'ebé liga ho area temátika 

komisaun G, mak hanesan edukasaun, juventude, kultura no sidadania 

espesifikamente iha prosesu preparasaun no kondisaun infra-estrutura tuir kriteriu 

husi Ministeriu Saúde nia  molok reativa prosesu aprendizazem.. 

3. Dokumentasaun  

Rekolha informasaun liu-husi dokumentus ne'ebé liga ho fiskálizasaun komisaun 

iha eskola sira relasiona programa governu durante implementasaun Estadu 

Emergensia no ezekusaun orsamentu COVID-19.  

 

II. OBJETIVU 

 Objetivu husi vizita fiskalizasaun ida ne atu observa directamente konaba 

implementasaun orsamentu ba covid 19 no implementasaun kriterio nebe estabelese ona husi 

Mministerio Saude molok reatyiva prosesu aprendizazen. 

 

III. KOMPOZISAUN DELEGASAUN 

Membru delegasaun komisaun G ne'ebé mak partisipa iha fiskalizasaun iha Municipiu Díli 

kompostu husi: 

1. Deputado Antonio Verdial de Sousa                     Prezidente          KHUNTO 

2. Deputada Gabriela Alves                                       Sekretária           FRETILIN 

3. Deputada Bendita Moniz Magno                           Membro             CNRT 

4. Deputado Gabriel Soares                                       Membro            CNRT 

5. Deputado Benevides de Sá Benevides        Membro            PUDD 

6. Felismina da Conceicao                                             Tékniku Apoio Comissâo  

7. Angelina Machado de Jesus                                       Tékniku Apoio Comissâo 

8. Aires F. Cabral                                                             Tékniku GEEJ 

 

IV. ATIVIDADES REALIZADAS  

Iha vizita ne’ebé delegasaun komisaun G hala’o iha Munisipiu Díli loron 25 fulan junho 

ho 2 fulan julho 2020, konsentra deit fiskalizasaun ba programa reativa prosesu aprendizagem 

tuir kriteriu husi Ministeriu Saúde nian durante implementasaun Estadu Emerjensia no eskola 

ne’ebé seidauk reativa. 

1. Loron 25 fulan junho 2020, Komisaun G realiza enontru iha salaun 

Administrasaun Munisipiu Dili ho ajenda rona informasaun husi Prezidente 

munisípiu no dirertores ne’ebé iha ligasaun servisu ho área temátika   komisaun 

G no hala’o fiskalizasaun ba rehabilitasaun eskola tekniku vokasional, ne’ebé 

rehabilita iha tinan 2019. 

2. Loron 2 fulan julho 2020, Komisaun G, realiza fiskalizasaun ba iha EBC 

Akadiruhun Bidau, EBC São Carlos Manleuana e EBC 30 De Agosto Comoro.   

 

V. RESUMU PERFIL   

Jeografikamente Autoridade Munisipal Díli luan 372 km2 ho total populasaun hamutuk 

234,026 tuir sensus 2010. Total posto administrativos hamutuk 6, sukus 31 no aldeias 241. Husi 

total postos administrativos refere ho nia dados rekursus humanus edukativus hanesan tabela 

hirak tuir mai: 

1. Professores iha Munisipiu Díli 

    
Nivel Eskolas 

Kategoria Eskolas 
Total Professores 

Publikas Privado 

Pré-Primaria             56          118                          174 

Ensinu Basiku          1,164          361                        1,525 

Ensino Sekundaria         398         108                           506 

Eskola Tekniku Vokasional           121          30                           151  

    

Fontes (livro 3B, orsamentu tinan 2019). 

2. Eskolas iha Munisipiu Díli 

Nivel Eskolas 
Kategoria Eskolas 

Total Eskolas 
Publikas Privado 

Pré-Primaria             1            8                           9  

Ensinu Basiku          96         76                        172  

Ensino Sekundaria             8           2                           10  

Eskola Tekniku Vokasional             1            2                           3  

Fontes (livro 3B, orsamentu tinan 2019). 

Iha vizita fiskalizasaun ne’e, delegasaun komisaun G diretamente ba iha eskola sira nebe 

priense ona kriteirus hodi reativa fali prosesu aprendizagem hanesan: 

VI. REZUMU ATIVIDADE 

 

6.1. Reuniaun delegasaun Komisaun G ho prezidente Autoridade Munisipiu Dili no 

Diretores 

 

 

 

 

 

 

 

 Reuniaun Deputadus komisaun G ho Prezidente autoridade ho diretores 

munisipiu Dili 

Iha reuniaun ne’e Prezidente Komisaun informa kona ba objetivu visita ne’ebé sei foka ba 

assuntus sira hanesan : 

1. Implementasaun programa eskola ba uma iha munisipiu Dili; 

2. Preparasaun ba reativa ensinu aprendizajen iha munisipiu Dili; 

3. Halo fiskalizasaun ba projetu PDIM ne’ebé  orsamenta iha tinan 2019 

(Rehabilitasoens ESTV Becora ) 

Prezidente autoridade munisipál informa kona ba, progressus no dezafius ne’ebé munisipiu Dili 

enfrenta durante implementasaun estadu emerjensia, liu-liu nakait ba  área servisu komisaun G 

nian hanesan edukasaun, juventude, kultura no sidadania. Prezidente autoridade munisipiu Dili 

relata mos ezekusaun orsamentu tinan  2019 no orsamentu duodésimu. Iha tinan 2019, 

edukasaun Munisipál Dili hetan alokasaun orsamentu ho montante US$. 2,4 milhoes,    ba 

kategoria 3 hanesan : 

1. Salariu vensimentu; 

2. Bens no servisu; 

3.  Transferência pública. 

Husi orsamentu refere, utilizasaun bot liu ba programa merenda eskolar ho montante US$. 

1,407.690 ba eskola publiku no US$. 447.111 ba eskola privado sira, no informa kona 

progressos ba projetu PDIM (Programa Dezenvolvimentu Integradu Munisipiu) 2, ne’ebé 

orsamenta iha tinan 2019. 

a) Diretor edukasaun munisipál Dili 

Iha reuniaun ne’e diretor edukasaun munisipál Dili hato’o prekupasaun relasiona :  

1. Programa Merenda eskolar 

Tuir informasaun ne’ebé hato’o progama merenda eskolar lao diak, maibe iha inan-

aman no eskola barak iha munisipiu Dili nia orsamentu la koresponde ho numeru alunus 

ezisti iha munisipiu Dili, ho razaun  alunos barak sei iha menoridade tambá sistema 

merenda eskolar so rekunhese alunus ne’ebé ho idade 8 anos. 

2. Menus sala de aula 

Edukasaun munisipiu Dili enfrenta menus sala de aula ne’eb’é dificulta prosesu 

aprendizajen tambá rasio entre professores no alunu ne’ebé lahanesan tuir matadalan 

ne’ebé los, rasio 30-40 alunus kada professores labele atinzi ho razaun menus sala de 

aula, iha planu halo alargamentu ba eskola maibe hasoru dezafius hanesan espasu 

ne’ebé ki’ik, opsaun ikus mak kria salas de aulas foun hodi priense rasio entre alunos ho 

prefossores kada sala tuir planu ministeriu nian obriga eskola tengke aumenta klase ho 

nia resultado la efisiente.   

Responde ba Prekupasaun no dezafius hirak ne’e, eskola balun husu kontribuisaun husi 

inan-aman, kontribuisaun refere ajuda eskola hodi halo rehabilitasaun no selu seguransa 

no jardineiru, maibe iha nia implementasaun hetan mos problema hanesan ne’ebé 

akontese iha ensinu sekundariu geral 4 de Setembro Dili. 

Problema refere  mos kona ba menus sala de aula maibe iha populasaun balun sei okupa 

hela eskola balun exemplo iha eskola 10 de Dezembro kuaze sala hat ne’ebe okupa 

hela.okupante sira pronto sai mas sei hein ajudus ruma husi governu. 

 

b) Diretora Saude Munisipál Dili 

Informa kona ba papel ministériu de Saude, liga ho servisu edukasaun munisipal 

Dili relasiona prosesu reativa ensinu aprendizajen iha munisipiu Dili, Diresaun 

Saúde munisipiu Dili koordena ho Diresaun edukasaun, identifika no avalia ona 

eskola iha dili laran no rekomenda ona eskola 8 (Ualu), Husi eskola 16 ne’ebé 

verifikadu, hodi reativa tambá priense ona requizitus ne’ebé iha, posibilidade sei 

aumenta iha tempu badak ho razaun eskola barak iha ona etapa preparasaun 

haktuir ba mata dala/kriteriu ne’bé mak hanesan : 

 Iha asesu b abe mos no maneira atu hamos eskola laran. 

 Eskola iha fatin fase-liman asesivel ba sala de aula ida-idak, ho be 

no sabaun ou hand sanitizer iha sala de aula ida-idak. 

 Eskola iha fatin soe foer no seguru. 

 Dirijente eskola tuir ona no passa teste hosi treinamentu kona ba 

COVID-19 (MEJD sei verifica). 

 Edukadór no estudante hotu uza máskara. 

 Informasaun kona ba COVID-19 taka iha fatin ne’ebé ema hotu 

bele hare. 

 Eskola preparadu atu pratika distansiamentu sosiál tuir regra 

ne’ebé fó sai husi MEJD. 

Tuir informasaun ne’ebé iha preprasaun ba  reativa eskola kuaze 95 %, husi eskola hirak 

refere maioria preparasaun iha eskola privadu diak liu kompara ho eskola publika sira.  

 

6.2. VIZITA FISKALIZASAUN IHA ESCOLA SECUNDÁRIA TÉCNICA VOCACIONAL 

INDUSTRIA E TEKNOLOGIA 28 DE NOVEMBRO Becora Dili.  

 

Fiskalizasaun ne’e halao hodi haktuir ba planu PDIM (Programa Dezenvolvimentu 

Integrado Munisipál) tinan 2019 ne’ebé kontempla iha Livro orsamentu 3B, kona ba 

reabilitasaun ba eskola sekundária teknika vokasional industria no teknologia 28 de 

Novembro Dili, ho montante US$. 100,000; maibe tuir dadus ne’ebé komisaun hetan iha 

terenu, montante ba projetu rehabilitasaun refere ho montante US$.329,247.37; ho nia 

durasaun projeitu hamutuk 90 dias, ba reabilitasaun uma  hamutuk 8.                     

 

 

 

 

 

 

 

 

 

 

 
Prezidente Komisaun no Deputadus komisaun G, hetan esplikasaun husi 

Autoridade municipal Dili, relasiona projetu rehabilitasaun. 

maibe projetu refere seidauk finaliza tuir tarjetu ne’ebé iha Impaktu husi : 

1. Implementasaun estadu emerjensia projetu la lao quase fulan 3. 

2. Problema ho segurança (sasan lakon, comunidade ameasa trabalhadores husi 

projetu). 

Progressu husi projetu refere atinji ona 50% no halo ona pagamentu 10.74%, korresponde 

US$.31,202.22; tuir sertifikadu pagamentu ne’bé ADN (ajensia Dezenvolvimento Nasionál) 

hasa’i.   

6.3. VIZITA FISKALIZASAUN IHA ESCOLA SECUNDÁRIA TÉCNICA VOCACIONAL 

EKONOMIA Becora Dili.  

Fiskalizasaun ne’e halao hodi haktuir ba planu PDIM tinan 2019 ne’ebé kontempla mos iha Livro 

orsamentu 3B, rehabilitasaun ba eskola sekundária teknika ekonomia Dili, ne’ebé iha livru 

orsamentu 3B, ho montante US$. 100,000; maibe tuir dadus ne’ebé komisaun identifika, 

montante ba projetu rehabilitasaun refere hamutuk US$.241,963.54; ho nia durasaun projetu 

90 dias, ba reabilitasaun uma hamutuk 6, maibe projetu refere seidauk finaliza tuir tarjetu 

ne’ebé iha. Ho razaun kuaze hanesan ho projeito rehabilitasaun ESTV 28 de Novembro, 

Progressu husi projetu refere atinji ona 19,22% no halo ona pagamentu 11,36%, corresponde 

US$.24,243.22; tuir sertifikadu pagamentu ne’bé ADN (Ajensia Dezenvolvimento Nasionál) 

hasa’i. no fo inpaktu ba prosessu aprendizajen iha eskola refere tambá kondisaun moru ne’ebé 

ladiak no segurança ba eskola refere ne’ebe nain rua deit resulta kondisaun eskola barak mak 

estragus. Iha fiskalizasaun ne’e komisaun mos hare mos sala de aula balun ne’ebé sei okupa 

hela husi comunidade balun iha área refere. 

6.4. VIZITA FISKALIZASAUN IHA ESKOLA BASICO CENTRAL-EBC AKADIRUHUN BIDAU 

Tuir informasaun husi Diretora eskola refere katak eskola ne´e    priense ona kriteiru tuir 

verifikasaun husi Servisu Saúde Munisipiu nian, maibe prosesu aprendizazem seidauk bele 

reativa tambá sei hein orientasaun husi Ministeriu da Edukasaun. Total alunos hamutuk 1,500 

ho 52 professores, ho guarda escola nain rua, kada turma iha 65 alunos. Observa mos 

komunidade balun okupa hela koredor eskola nian ka okupa rezidensia ka uma ba professores, 

hodi interrompe prosesu aprendijazem.  

Imajen Presidente Comissão G koalia hela ho Professores sira 

 

 

6.5. VIZITA FISKALIZASAUN IHA EBC SÃO CARLOS MANLEUANA 

Iha vizita fiskalizasaun  ne´e Senhora Diretora informa katak durante implementasaun  

primeira faze ba  Estadu Emerjensia (EE) relasiona ho Pandemia COVID-19 iha fulan abril 

prosesu aprendizajem paradu, maibe husi parte escola foti medidas hanesan materia ba 

primeiro trimestre fo trabalho para casa. Estudantes sira eskola iha uma hodi halo revizaun ba 

materia Io semestre liu husi trabalho de kaza. Iha faze ida nee mos Prefessor da turma buka 

kontaktu ho inan aman  haruka materia tuir on line maibe husi parte escola hasoru problema 

tamba inan aman balu labele kontaktu tamba iha hela municipio.  

Implementasaun Estadu Emerjensia (EE ) ba segunda faze  relasiona ho Pandemia 

COVID-19 iha fulan maio,  prosesu aprendizajem paradu,  husi parte eskola fo orientasaun ba 

Profesor da turma  atu halo revizaun ba materia liu husi trabalho para caza liu husi   on line, 

kopera hamutuk ho inan aman , no trabalho de caza nia inan ho aman sira entrega ba profesor 

de turma hodi entrega valor ba inan aman. 

  

Terseiro Estadu Emerjensia (EE) relasiona ho Pandemia COVID-19 Iha loron 19 fulan juñu 

2020 Servisu Saúde ho Edukasaun Munisipal Díli halo vizita no verifika katak EBF São Carlos 

Manleuana priense ona kriteriu. Loron 22 fulan juñu 2020 EBF São Carlos Manleuana reativa fali 

prosesu aprendizajem.  

 

Imajen inkontru ho Diretora ho Professores sira 

 

 

Imajen estudantes iha prosesu aprendijazen ho distansia sosial ho uza mákara 

 



13 
 

 

6.6. VIZITA FISKALIZASAUN IHA ESCOLA BASICO CENTRAL - EBC 30 DE AGOSTO COMORO 

Aprezentasaun badak husi Professores da Escola hateten eskola ne’e priense ona 

kriteiru tuir verifikasaun husi Servisu Saúde Munisipiu nian. Eskola ne’e reativa fali ona prosesu 

aprendizajem. Iha vizita ne’e Senhores Deputados sira hare mós kondisaun eskola refere nia 

kondisaun balun a’at ona hanesan odamatan janela ho plafon.  

 

 

                                          Imajen iha escola 30 de agosto 

 

 

1. Lista Escola Ne’ebe Verifikadu ona iha Area Municipio Díli 

No Naran Escola Estatuto Posto Administrativo 

1 EBC no 5 Comoro Público D. Aleixo 

2 EBF Marinir Público D. Aleixo 

3 EBF São Carlos Manleuana  Catolica D. Aleixo 

4 EBF São Vicente de Paulo Catolica D. Aleixo 

5 EB Marcelo 2 Comoro Privado D. Aleixo 

6 EBC Acadiruhum Público Nain Feto 

7 EBC 30 de agosto Público D. Aleixo 

8 EBC&EBF Maria Auxiliadora Catolica D. Aleixo 

9 EBC,EBF,EP Sta. Madalena de Canossa Catolica D. Aleixo 

10 Escola Vocasional Becora  Cristo Rei 

11 Escola Internacional Fatuhada Privado D. Aleixo 

12 EBF&EBC Anur  Público D. Aleixo 

13 EBF Bebonuk Público D. Aleixo 

14 Escola Internacional Mery Bebora Privado Vera Cruz 

15 Escola Pre Escolar São Carlos Bebora Catolica Vera Cruz 

16 EBF Fomento 2 Público D. Aleixo 

Fontes: Dokumentus husi Serviço Saúde Munisipiu Díli  

 

 

2. Kriteriu reativa prosesu aprendijazem iha Eskola 

No Kriteriu 

1 Iha asesu ba be’e no maneiro atu hamoos eskola loron-loron. 

2 Eskola iha fatin fase-liman asesível ba sala-de-aula ida-idak, ho be’e no sabaun no/ka 

hand sanitizer iha sala-de-aula ida-idak.    

3 Eskola iha fatin atu so’e fo’er ho seguru.  

4 Dirijente escolar tuir ona no pasa teste hosi treinamentu ida-ne’e kona-ba COVIC-19 

(MEJD sei verifica).     

5 Edukadór no Estudante sira hotu uza máskara.  

6 Informasaun kona-ba COVIC-19 taka iha fatin iha-ne’ebé ema hotu bele haree ho fasil. 

7 Eskola preparadu atu pratika distasiamentu sosial tuir regra ne’ebé fó sai husi MEJD.  

Fontes: Dokumentus husi Serviço Saúde Munisipiu Díli.   

 

 

3. Kriteriu ba eskola sira atu tuir nu’udar prátika obrigatóriu regulár hodi halo 

prevensaun nafatin.  

No Kriteriu 

1 Eskola hamo’os loron-loron. 

2 Eskola desinfeta semana-semana.  

3 Eskola iha fatin fase-liman asesivel ba sala-de-aula ida-idak, ho be’e no sabaun naton 

ba estudante sira hotu/hand sanitizer iha sala-de-aula ida-idak. 

4 Resintu escolar livre husi fo’er hotu tama iha fo’er fatin.   

5 Manorin sira hotu tuir no pasa treinamentu kona-ba COVIC-19 to’o loron 20 fulan-

juñu, 2020 (MEJD verifika).  

6 Edukadór no estudante sira hotu iha asesu ba máskara.  

7 Eskola kumpre regra distansiamentu sosial.  

8 Eskola iha asesu ba termómetro Thermo-Scan atu bele verifica manorin no estudante 

nia temperatura.  

9 Informasaun kona-ba COVIC-19 taka iha fatin ne’ebé ema hotu bele haree ho fasil.   

Fontes: Dokumentus husi Serviço Saúde Munisipiu Díli  

VII. Konkluzaun 

 

Iha vizita fiskalizasaun ne’e Komisaun hasai kahnluzaun hanesan turi mai: 

1. Tuir lista nebe´e aprezenta husi Serviço Saúde Munisipiu Díli, foin 16 eskola mak priense ona 

rekizitus hanesan: eskola Pública 8 no Privadu 8. Prosesu aprendijazem iha Eskola Publiku 

seidauk reativa tambá hein orientasaun husi Ministeriu Edukasaun.      

2. Ministeriu edukasaun seidauk iha preparasaun nebe’e diak ba planu hodi reativa prosesu 

ensinu aprendijazen tambá iha eskola barak seidauk iha fasilidades tuir padraun ne’ebé 

Ministério Saude rekomenda. 

3. Iha fiskalizasaun observa iha komunidade balun sei okupa hela koridor eskola nian.  

4. Kondisaun eskola 30 de agosto nia kondisaun infraestrutura balun a’at ona hanesan 

odamatan, janela no plafon.  

 

VIII. Rekomendasaun 

Komisaun hato’o rekomendasaun hanesan tuir mai: 

1. Rekomenda ba Ministeriu Edukasaun atu orienta prosesu aprendijazem ba Escola Publiku 

nebeé mak priense ona kriteriu husi Servisu Saude Munisipiu Dili.   

2. Rekomenda ba Ministeriu Edukasaun atu kria kondisoes ba eskola hotu-hotu iha Munisipiu 

Dili tuir kriteriu nebe´e Servisu Saude estabelese ona no fasilita eskola sira nebeé mak 

seidauk priense kriteriu.      

3. Rekomenda ba Ministeriu Edukasaun atu rezolve komunidade sira nebeé to’o agora maka 

sei okupa hela koredor eskola liu-liu eskola publiku iha Munisipiu Dili no mos Munisipius 

sira seluk.    

4. Rekomenda ba Ministério Edukasaun atu hadia kondisaun infraestrutura balun a’at ona 

hanesan odamatan, janela no plafon iha eskola 30 de agosto.  

 

IX. Aprovasaun Relatóriu 

Relatóriu vizita fiskalizasaun komisaun iha Munisipiu Díli, le’e no aprova iha reuniaun datada 15 

fulan  Julho 2020, ho votus  a favor 5, ,kontra 0 no  abstensaun 0. 

X. Nota Final 

Atu atende ba necesidade no asegura rezultadus nebe’e efikásia iha fiskalizasaun ne’e hó sentidu 

atu aprofunda kooperasaun institucional entre Parlamentu Nasional no Governo, Komisaun 

Edukasaun, Juventude, Cultura e Sidadania (Komisaun G) propoin konsiderasaun iha Plenário 

Parlamentu Nasional, ba Relatoriu fiskalizasaun, akompanhamentu no monitorizasaun.  

Ida ne’e mak relatóriu fiskalizasaun Komisaun nian iha Munsipiu Díli. 

 

       

  Prezidente Komisaun,          Relatora, 

  Antonio Verdial de Sousa      Deputada Gabriela Alves    

